
	ამოცანა 3.2 – „დარეგულირდება ზეგანაკვეთური შრომა, წახალისებული იქნება მოქნილი სამუშაო განაკვეთი;“

მიზანშეწონილია, რომ ზეგანაკვეთური შრომის დარეგულირების საკითხი დაუკავშირდეს მხოლოდ სპეციფიკური რეჟიმის მქონე საწარმოში დასაქმებულებს. ამასთან, უმჯობესია, რომ სტრატეგიაში ერთ-ერთ ამოცანად განისაზღვროს სპეციფიკური რეჟიმის მქონე საწარმოების იდენტიფიცირების მიზნით შესაბამისი ანალიტიკური კვლევების ჩატარების აუცილებლობა.
	არ არის გათვალისწინებული
	შრომითი უფლებების მარეგულირებელი ნორმების საქართველოს კანონმდებლობაში ასახვა ასოცირების შეთანხმებით აღებული ვალდებულებაა, კერძოდ, ზეგანაკვეთური შრომის რეგულირება ასოცირების შეთანხმების  დანართი XXX-ით გათვალისწინებული დირექტივებითაა განსაზღვრული და ეხება არა მხოლოდ სპეციფიკურ სამუშაო რეჟიმის დარგებს. გარდა ამისა, სოციალური დიალოგის პრინციპებიდან გამომდინარე, ზემოაღნიშნული საკითხების მიზაშეწონილობა უნდა განსაზღვროს სამმხრივმა კომისიამ. კომისიის დადებითი გადაწყვეტილების შემთხვევაში, კანონპროექტის მიღებისთვის აუცილებლად დადგება რეგულაციების ფინანსური თუ სხვა გავლენის შეფასების ანალიზის გაკეთება. შესაბამისად, მიზანშეწონილად არ მიგვაჩნია ზეგანაკვეთური შრომის მხოლოდ სპეციფიკური რეჟიმის სამუშაოებთან დაკავშირება.

	ამოცანა 3.2  - „იგეგმება საარსებო მინიმუმზე დაყრდნობით ფიქსირებული მინიმალური ხელფასის შემოღების შესახებ სოციალურ პარტნიორებთან თანამშრომლობით პოლიტიკის დიალოგის წამოწყება და ხელშეწყობა;“

მიზანშეწონილია, რომ მინიმალური ხელფასის შემოღების შესახებ დიალოგის წამოწყება საწყის ეტაპზევე დაკავშირებული იყოს სავალდებულო წესით რეგულირების ზემოქმედების შეფასების (RIA) ჩატარებასთან.

	არ არის გათვალისწინებული
	მინიმალურ ხელფასთან დაკავშირებული საკითხები მოცემულია არა მხოლოდ ამოცანაში 3.2., არამედ ლოგიკურ ჩარჩოში - «მიზანი 3», სადაც სამიზნე შედეგებში მითითებულია, რომ მოცემულ საკითხებზე გადაწყვეტილების მიღება და შესაბამისის აქტივობები დამოკიდებულია სწორედ რეგულირების გავლენის შეფასებაზე.

	ამოცანა 4.2 – „შრომის ინსპექციის გაძლიერება“
ამ შემთხვევაშიც მიზანშეწონილია, სტრატეგიაში გაიწეროს რეგულირების ზემოქმედების შეფასების ჩატარება შრომის ინსპექციის გაძლიერებასა და შრომით უფლებებზე მისი მანდატის გავრცელებასთან დაკავშირებით.
	არ არის გათვალისწინებული
	შრომის ინსპექციის გაძლიერება არის სახელმწიფოს მიერ საერთაშორისო დონეზე აღებული ვალდებულება, რაც გარდა ასოცირების შეთანხმებისა,  პირდაპირ არის დაკავშირებული GSP-ისთან და მის შეჩერებასთან. შრომით უფლებებზე ინსპექციის მანდატის გავრცელება ის საკითხია, რომელზეც სახელმწიფოს მხრიდან უკვე გაცხადებულია მზაობა და დაწყებულია მუშაობა «შრომის ინპსექციის კანონზე», რომლის წარდგენაც უახლოეს მომავალში იგეგმება და აღსანიშნავია ისიც, რომ მოცემული კანონის წარგენა პარლამენტში აუცილებლად მოითხოვს დასაბუთებასაც.




